
асэнсавання каштоўнасцей хрысціянства як сацыякультурнага феномена, 
што адпавядала патрабаванням часу. 

У рэчышчы антрапалагічнай парадыгмы лінгвістамі даследуецца  
моўная карціна свету, на фарміраванне якой паўплывалі, у тым ліку, 
прырода і ландшафт. У артыкуле падаюцца звесткі пра гістарычныя  
і прыродна-геаграфічныя асаблівасці Брэсцка-Пінскага Палесся, якія 
адыгралі значную ролю ў фарміраванні этнакультуры, менталітэту  
і светапогляду жыхароў рэгіёна.  

In the context of anthropological paradigm linguists study the linguistic 

picture of the world, the formation of which was influenced, among other things, 
by nature and landscape. The article presents historical and natural-
geographical features of Brest-Pinsk Polesie, which played a significant role  
in the formation of ethno-culture, mentality and worldview of the inhabitants  
of the region. 

Адным з фундаментальных паняццяў сучаснай філалогіі з’яўляецца 

моўная карціна свету. Паняцце карціны свету выражае спецыфіку чалавека 

і яго быцця, узаемаадносіны са светам, найважнейшыя ўмовы яго 

існавання ў свеце. На яе фарміраванне ўплываюць традыцыі, прырода, 

ландшафт, выхаванне і іншыя сацыяльныя і этнакультурныя фактары. 

На сённяшнім этапе развіцця лінгвістыкі гаворыцца пра шматлікасць 

карцін свету: навуковая карціна свету, наіўная карціна свету, моўная 

карціна свету нацыянальнай мовы (нацыянальная моўная карціна свету), 

моўная карціна свету асобнага чалавека, фразеалагічная карціна свету, 

этнічная карціна свету, дыялектная моўная карціна свету, савецкая 

ідэалагічная карціна свету, элітарная карціна свету, масавая карціна свету  

і інш. Мы будзем апеляваць тэрмінам рэгіянальная моўная карціна свету. 

Гэта карціна свету жыхароў пэўнага рэгіёна краіны, які вылучаецца 

ландшафтнымі, геаграфічнымі, гістарычнымі, культурнымі і моўнымі 

асаблівасцямі. Пад рэгіянальнай моўнай карцінай свету мы разумеем 

гістарычна сфарміраваную ў паўсядзённай свядомасці моўнага калектыву 

пэўнага рэгіёна і адлюстраваную ў мове сукупнасць уяўленняў пра свет, 

якія сфарміраваліся як вынік моўнай, маўленча-разумовай дзейнасці 

многіх пакаленняў людзей, а таксама адлюстраваныя ў мове асаблівасці 

нацыянальнага характару і менталітэту. 

Звернем увагу на гісторыю, прыроду і ландшафт Брэсцка-Пінскага 

Палесся, якія паўплывалі на фарміраванне светапогляду, культуры  

і менталітэту жыхароў гэтага рэгіёна. 

Беларусы-палешукі заўсёды былі звязаны з прыродай,адчувалі яе 

прыкметны ўплыў на сваё паўсядзённае жыццё i працу,вымушаны былі 

прыстасоўваццада асаблівасцей прыроднагаасяроддзя. Са старажытнасці 

яны ўлічвалі прыродна-кліматычныя ўмовы пры фарміраванні сваіх 

звычаяў, абрадаў, традыцый, падчас працоўнай дзейнасці. Творы 

беларускага фальклору якраз i адлюстравалі своеасаблівую “звязанасць”, 

“злучанасць” беларусаў з прыродай. Своеасаблівая прыгажосць  

i непаўторнасць, разнастайнасцькраявідаў Брэсцка-Пінскага Палесся 

заўсёды ўплывалі на светабачанне, характар беларусаў. Незмаўкальны шум 

вялізных, дрымучых лясоў i бароў, шматлікія глыбокіяазёры, загадкава-

жахлівыя балоты i дрыгва з цягам часу сфарміравалі ў беларусаў-

палешукоў багатую фантазію, развітую ўражлівасць, некаторую 

містычнасць светапогляду, пэўную абвостранасць пачуццяў, 

незвычайнасць успрымання многіх прыродных з’яў. Як адзначаў нямецкі 

лінгвіст Й. Л. Вайсгербер (1899–1985), прырода і гістарычныя падзеі 

складаюць галоўную прадметную аснову для стварэння моўнай карціны 

свету кожнага народа. 

Вядомы беларускі географA. Смоліч у пачатку XX ст. заўважыў, што 

наш край вызначаецца разнароднасцю паверхні нават на невялікіх 

адлегласцях, частай зменай краявідаў, чаго нельга пабачыць  

ні ў аднавобразным украінскім стэпе, ні ў надбалтыйскіх i літоўскіх 

нізінах, ні ў бязмежных прасторах плоскіх узвышшаў “Маскоўшчыны”. 

 Неаднароднасць рэльефу Беларусі дазваляе выдзеліць асноўныя 

фізіка-геаграфічныя рэгіёны: Беларускае Паазер’е, Беларускае Палессе  

i Цэнтральны рэгіён. У Паазер’і пераважае ўзгорыста-нізінны рэльеф  

з мноствам азёр. У цэнтральных раёнах большасць тэрыторыі занята 

ўзвышшамі i раўнінамі, у той час як вобласць Беларускага Палесся ўяўляе 

сабой вялікую раўніну з пясчанымі дзюнамі, шматлікімі балотамі, 

маленькімі азёрамі i рачулкамі. У цэлым жа на долю раўнін i нізін 

прыпадае амаль 4/5, а на ўзвышшы – прыкладна 1/5 тэрыторыі Беларусі. 

Брэсцка-Пінскае Палессе геаграфічна размяшчаецца ў Палескай 

нізіне, уздоўж вялікай і прыгожай ракі Прыпяць і яе прытокаў (Піны, Цны, 

Лані, Ясельды, Гарыні, Убараці, Пцічы, Случы, Стыры, Сцвігі, Тур’і, 

Смердзі і інш.). 

Вучонымі пераканаўча даведзена, што рака Ясельда працяглы час 

уяўляла сабой частку этнічнай мяжы паміж славянамі і балтамі. Гэта 

нельга разумець у літаральным сэнсе. Рэкі ў старажытнасці не 

раз’ядноўвалі, а аб’ядноўвалі людзей, бо з’яўляліся галоўнымі шляхамі 

зносін. Этнічнымі межамі ў старажытнасці і ў ранняе сярэдневякоўе 

з’яўляліся буйныя лясныя і балотныя масівы. Паласа балотных і лясных 

масіваў праходзіць на поўнач і паўночны ўсход ад парэчча Ясельды. Гэтыя 

лясы і балоты ўтвараюць мяжу паміж Палессем і Панямоннем.  

Паколькі прырода Беларусі вызначаецца прыкметнай 

разнастайнасцю, неаднароднасцю, своеасаблівым спалучэннем розных 

ландшафтаў, глеб, кліматычных умоў, то ўсё гэта, узятае ў сукупнасці, 

накладвала свой адметны, непаўторныадбітак на характар  

і светаўспрыманне мясцовых жыхароў. Прычым істотная розніца прыроды 

на поўначы i поўдні Беларусі абумовіла спецыфіку гаспадарчай дзейнасці, 

матэрыяльнай i духоўнай культуры насельніцтва гэтых раёнаў, што ў сваю 

чаргу дапамагала складванню некалькі адрозных характараў беларусаў  

у розных мясцовасцях. Цёплы клімат з дастатковай колькасцю ападкаў, 

пераважна маляўнічы раўнінны рэльеф з мноствам рэк, азёр i іншых 

водных артэрый, разнастайныя глебы, багацце жывёльнага i расліннага 

свету (найперш у ХІХ – пачатку ХХІ стст.) у цэлым спрыялі шырокаму 

рассяленню тут людзей, ix шматлікім гаспадарчым заняткам, адпачынку  

i г.д. Псіхолагамі заўважана, што жыхары раўнінных тэрыторый найчасцей 

вызначаюцца спакойным, разважлівым характарам, што, безумоўна, можна 

аднесці i да беларусаў [1].  

І. Для таго, каб уявіць, у якой ступені балота паўплывала  

на фарміраванне светапогляду беларусаў у цэлым і палешукоў  

у прыватнасці, прывядзём некаторыя факты пра балоты Беларусі. Сёння 

Беларусь знаходзіцца на пятнаццатым месцы па агульнай плошчы балот.  

У Беларусі сустракаюцца ўсе тры віды балот – верхавыя, нізінныя  

і пераходныя. Самыя старажытныя балоты Беларусі знаходзяцца на 

Палессі, іх узрост каля 11 тысяч гадоў. Па дадзеных “Нацыянальнага 

атласа Беларусі” (2002 г.) балоты Беларусі займаюць 4,6% тэрыторыі 

краіны, а ў 1958 г. (дандзеныя з “Атласа БССР”) балоты займалі 21,7% 

тэрыторыі. Меліярацыя ў Беларусі пачалася яшчэ ў 1856 г. 

Міжнародны статус аховы Рамсарскага ўгоддзя (Рамсарская 

канвенцыя, або Канвенцыя пра водна-балотныя ўгоддзі (англ. Convention 

on Wetlands), поўная назва: Канвенцыя пра водна-балотныя ўгоддзі, якія 

маюць міжнароднае значэнне галоўным чынам у якасці месца бытавання 

вадаплаўных птушак) мае 26 асабліва ахоўных тэрыторый Беларусі, 

большасць з якіх размешчана на тэрыторыі Брэсцка-Пінскага Палесся – 

”Альманскія балоты”, “Спораўскі”, “Сярэдняя Прыпяць”, 

“Выганашчанскае”, “Падвялікі Мох” і інш. 

Пінскія балоты апісаў у сваёй працы “Живописная Россия: 

Литовское и Белорусское Полесье”  (1882 г.) А. К. Кіркор: “Весь бассейнъ 

Припети со множествомъ притоковъ, озеръ, ручьевъ, порождающихъ 

необъятную влажность, давно извhстенъ подъ общимъ названіемъ 

Пинскихъ болотъ” [2, с. 340]; “Болота въ долинh Припети занимаютъ  

¼ часть всего пространства <…>Большая часть ихъ [болот] совершенно 
недоступна, непроходима, съ рhдкими исключеніями во время сильныхъ 

жаровъ или большихъ морозовъ” [2, с. 341].Аўтар прыводзіць назвы больш 

вядомых (па велічыні або якасці) балот: Гричинъ, Качай болото, Стрижъ, 

Одрино, Жерново, Гайдзинъ, Гвозса, Одръ, Лютень, Волховые. 

Найбольш дакладна і вобразна апісаў палескія балоты Якуб Колас  

у аповесці “Дрыгва”: “Балоты абярнуліся ў суцэльныя вадзяныя пустыні, 

дзе маркотна выступалі адны толькі парыжэлыя купіны з сухою 

леташняю травою, голыя купы лазовых кустоў, да палавіны залітыя 

вадою, ды высокія шпяні алешын <…>. Адны толькі цёмныя пушчы 

захоўвалі сваю звычайную суровасць,<…> тоячы ў сваіх нетрах звярыныя 

логавы, непраходныя дрыгвяністыя балоты, рэчкі, азярцы, пясчаныя 

груды-астравы, вузкія, не ўсім вядомыя праходы, дарогі з бясконцымі 

бродамі і цэлыя шырачэзныя рэчкі снегавой вады, што <…> лавінаю 

пералівалася з балота ў балота па цёмных нізінах, накіроўваючыся  

ў Прыпяць”  або “Спакойна і павольна, як у зачараваным сне, утуліўшыся 

 ў балоты, нясе Прыпяць сухадоламу Дняпру сваю багатую даніну.  

Не спяшаецца яна выносіць дабро палескіх балот. А яго так многа, што 

ўсё роўна, спяшайся не спяшайся, а гэтай работы ёй хопіць на доўгія гады. 

Можа, і надзею страціла яна вынесці хоць калі-небудзь гэтае мора цёмна-

ружовай вады з неабсяжных балот Палесся, і з гэтай прычыны яна такая 

павольная і флегматычная”. 

Па меркаванні некаторых гісторыкаў, менавіта палескія балоты  

ў XIII ст. спынілі войскі мангола-татар, якія ішлі з поўдня, чым уратавалі 

большую частку тэрыторыі Беларусі ад навалы. Дарэчы, успаміны пра 

https://ru.wikipedia.org/wiki/%D0%90%D0%BD%D0%B3%D0%BB%D0%B8%D0%B9%D1%81%D0%BA%D0%B8%D0%B9_%D1%8F%D0%B7%D1%8B%D0%BA

войскі ворагаў, якія патанаюць у беларускіх балотах, захаваліся ў легендах 

і паданнях. Напрыклад, у паданні “Бітва пад Лясной” расказваецца пра 

загінулых у балоце шведаў: “Швед,разбіты пад Лясной, трапіў у балота 

Чыстая Лужа. Там патанулі ў дрыгве яго гарматы, коні, людзі, а галоўны 

начальнік іх – Левенгаўпт – кінуўся цераз Брадзілаў мост на Прапойск” [3, 

с. 257]. Абарончую функцыю выконвала балота і падчас Другой сусветнай 

вайны, нездарма за Беларуссю замацавалася метафара “партызанскі край”, 

бо партызаны размяшчаліся звычайна ў цяжкадаступных сховішчах, 

балотах ці лясах. 

На тэрыторыі Беларускага Палесся знаходзіцца шмат прыродных 

славутасцей краіны. Гэта і знакамітая Белавежская пушча, і нацыянальны 

парк “Прыпяцкі”, велічыня якога амаль 188 тысяч гектараў. 

ІІ. На тэрыторыі Брэсцка-Пінскага Палесся даследчыкамі выяўлены 

помнікітых археалагічных культур, якія вучонымі лічацца славянскімі.  

Гэта помнікі тшцінецкай (каля 1500 –1100 гг. да н. э.), лужыцкай (каля Х– 

V стст. да н. э.), паморскай (ІV–ІІ стст. да н. э.), зарубінецкай (ІІІ ст. да н. э. – 

ІІ ст. н. э.), познезарубінецкай (ІІ–V стст.), пражскай (VІ–VІІ стст.) культур.  

Славянскія помнікі фіксуюцца з VІІІ–ХІІІ стст. Паўночная галіна 

надпрыпяцкай раннеславянскай групы стала першапачатковым ядром 

дрыгавіцкага племяннога саюзу. Першапачаткова гэтае ядро ахоплівала 

парэчча Прыпяці ад нізоўяў Гарыні на захадзе да Дняпра на ўсходзе.  

У далейшым арэал дрыгавічоў пашыраўся наступным чынам: дрыгавіцкія 

помнікі ІХ – пачатку Х стст. вядомыя па рацэ Бярэзіна да яе вярхоўяў,  

па Брагінцы, часткова па Случы і Арэсе, па Дняпры ніжэй вусця Бярэзіны. 

Да Х ст. адносяцца помнікі дрыгавічоў па Дняпры вышэй вусця Бярэзіны, 

па Друці, Пцічы, Свіслачы, Лані, у вярхоўях Нёмана, у цэнтральнай 

Міншчыне. К канцу Х ст. склаўся асноўны арэал дрыгавічоў. Паўднёвая 

яго мяжа праходзіла на поўдзень ад Прыпяці, паўночная – на поўнач  

ад Мінска, да Лагойска і Барысава, усходняя – па Дняпры да Быхава  

і Друці, заходняя – да лініі Лунінец – Ганцавічы – Стоўбцы – Заслаўе.  

У ХІ ст. дрыгавічы з’явіліся ў Панямонні, у паўночна-ўсходнім Пабужжы 

(Камянецкі раён) і на Беласточчыне. 

У этнічнай гісторыі Заходняга Палесся істотная роля належыць 

валынянам. У канцы VІІ – пачатку VІІІ стст. у склад валынянскага 

племяннога саюза ўвайшла частка славянскага насельніцтва Брэсцка-

Пінскага Палесся. Міграцыі валынян на поўначы дасягалі сучаснага  

г. Навагрудка. 

На тэрыторыі Брэстчыны ў сярэдневякоўі жылі таксама прадстаўнікі 

заходнябалцкага народа яцвягаў. 

У навуковай супольнасці склалася меркаванне, што самая вялікая 

колькасць старажытных помнікаў пражскай культуры знаходзіцца  

на Беларускім Палессі і прылеглых рэгіёнах Украіны, адносяцца яны да так 

званай “фазы нуль”.  

Брэсцка-Пінскае Палессе адметнае ў моўным плане і вядомае 
дыялектолагам як арэал захавання архаічных фанетычных, марфалагічных 
і лексічных рыс. Менавіта ў семантыцы слова ўтрымліваецца інфармацыя 
пра сістэму каштоўнасцей народа – носьбіта мовы, захавальніка 
гістарычнага і культурнага вопыту. 

Усе названыя фактары наклалі адбітак на фарміраванне 
этнакультурнай прасторы жыхароў Брэсцка-Пінскага Палесся, рэгіянальнай 
моўнай карціны свету. Бясспрэчна, карціна свету аказвае ўплыў на тып 
адносін чалавека да свету – прыроды, іншых людзей, да самога сябе як 
члена гэтага свету, прадпісвае нормы паводзін чалавека ў свеце  
і грамадстве. Нацыянальны характар этнакультуры выяўляецца  
ў адмысловым успрыманні яе носьбітамі навакольнага свету, які знаходзіць 
сваё непасрэднае адлюстраванне ў мове праз значэнне моўных знакаў. 

ТЕХНОЛОГИИ И ЯЗЫК:  
КАК ИНТЕРНЕТ ВЛИЯЕТ НА СЛЕНГ ПОКОЛЕНИЙ 

 

Ключевые слова: интернет, молодежный сленг, виртуальное 
общение, социальные сети, компьютерные технологии, модернизация 
языка, глобализация.  

В статье рассматривается влияние интернет-технологий  
на развитие и трансформацию молодежного сленга в современном 
обществе. Анализируется, как цифровая коммуникация, социальные сети 
и мессенджеры способствуют быстрому распространению новых слов  
и выражений, а также изменению существующих языковых норм. Особое 
внимание уделяется механизмам, через которые интернет-культура 
формирует сленг: от мемов и хештегов до сокращений и эмодзи. Также 
обсуждаются социальные и культурные аспекты, влияющие  
на восприятие и использование сленга. Мы также уделим внимание тому, 
как глобализация и доступность информации способствуют смешению 
языковых культур и формированию нового лексического пространства. 

 


